
Univerzitet u Novom Sadu je od 19. do 23. februara 2024. godine bio do-
macin zimske skole naslovljene Rod i nastlje, u kojoj su ucestvovale studen-
tice 1 studenti visih godina osnovnih i master studija iz Hrvatske, Bosne i
Hercegovine, Crne Gore i Srbije. Pored domacdina, u organizaciji su uce-
stvovali 1 Laboratorija za istrazivanja roda u sklopu Instituta za filozofiju i
drustvenu teoriju Univerziteta u Beogradu, TPO fondacija i Univerzitetski
gender resursni centar (UNIGeRC) Univerziteta u Sarajevu. Zimska skola
je za zadacu imala vrlo ambicioznu namjeru: da na interaktivan i interdi-
sciplinaran nacin postavi temelje za propitivanje roda, nasilja, te odnosa
izmedu ova dva pojma, ali i nacina za problematizaciju i destabilizaciju
drustveno normalizovane pojave rodno zasnovanog nasilja.

Prvi dan skole bio je u znaku upoznavanja: ne samo da su se ucesnice i
ucesnici upoznali medusobno i sa svojim domacinima, nego su predavanja
nastojala postaviti temelj za razumijevanje tema skole. Tematizirao se spol
i rod, patrijarhat, nasilje, ali i nezaobilazni - i Cesto nedovoljno objasnjeni
- pojam norme u drustvenom i pravnom kontekstu. Prvo predavanje dr-
zao je Marko Konjovi¢, a ticalo se spola i roda. Na drugom je Irena Fiket
govorila o patrijarhalnim strukturama u domacinstvu. Bojana Dini¢ bavila
se digitalnim nasiljem, a Purda Trajkovic je tematizirala normu kroz ilu-
strativne 1 interaktivne primjere. Svako od predavanja izrodilo je pitanja,
rasprave 1 diskusije, $to je postavilo ton za ostatak sedmice. Tema digital-
nog nasilja pokrenula je raspravu o li¢nim i krivicnim odgovornostima, a
predavanje o spolu i rodu iznjedrilo je zakljuc¢ak da su, unato¢ rasirenom
misljenju, 1 spol i rod drustveni konstrukti, jer se ni biologija ne moze tre-
tirati kao nesto iskljuceno iz drustvenog ustrojstva.

1 Zimska skola -Rod i nasilje- je odrzana u sklopu projekta UNIGEM (University and
Gender Mainstreaming), kojim koordinira TPO fondacija iz Sarajeva, a finansira Vlada
Ujedinjenog Kraljevstva.

Drugi dan bio je posvecen pravu i pravnim pitanjima. Prva tema bila je
naslovljena (Raz)otkrivanje femicida, a izlagala ju je ekspertkinja i istraziva-
Cica Vedrana Lacmanovié. Tema je, nazalost, bila jos bolnija zbog ¢injenice
da je samo dva dana ranije u mjestu Rakovac kod Novog Sada muskarac
ubio bivsu suprugu i njenu majku, prekrsivsi time i zabranu prilaska koja
mu je prethodno izrecena. Isti slucaj tematiziran je i kroz ostala predava-
nja: Nermin Sehovi¢, policajac i doktor pravnih nauka govorio je o krivi¢-
no-pravnim aspektima femicida, a profesorica Smiljana Milinkov bavila
se medijskim izvjestavanjem o rodno zasnovanom nasilju. Na kraju ovog
dana, profesor Midhat Izmirlija postavio je temelje za razumijevanje po-
zitivnih obaveza drzave u sprecavanju rodno zasnovanog nasilja kroz pri-
mjere slucajeva Osman protiv Ujedinjenog Kraljevstva, Opuz protiv Tur-
ske 1 Kurt protiv Austrije. U sva tri slucaja, profesor je pozvao studentice
i studente da podijele svoje misljenje prije nego sto im je otkrio presude,
¢ime je na jedinstven nacin uspio objasniti mogucénosti i ogranic¢enja prav-
nih sistema unutar drzava.

Tako je u neobaveznim razgovorima poslije zimske skole drugi dan ostao
skoro jednoglasno zapamdcen kao mentalno najzahtjevniji, ni treci nije do-
pustio opustanje, niti su ucesnici to trazili. Izlagaci su se u srijedu bavili
temama tijela, nasilja, seksa i seksualnog nasilja. Jedno od rijetkih preda-
vanja na kojem skoro da nije bilo diskusija bilo je izlaganje Nade Padejski
Sekerovi¢, direktorice Sigurne Zenske kuée u Novom Sadu, koja je govo-
rila o okolnostima zbog kojih Zene Zrtve trgovinom ljudima dodu u ovu
ustanovu. Studentice i studenti bili su pogodeni pricama koje je izlagaci-
ca prenijela; ujedno su suosjecali sa zrtvama 1 bili frustrirani zbog nemoci
potpunog iskorjenjivanja drustvene nepravde koja ih je u tu poziciju dove-
la. Specificnost senzibiliteta koji je pokazala Padejski Sekerovié, a koji je
istovremeno humano i suosjecajno, ali i vrlo ozbiljno i predano objasnio
najcesce uslove prinudne prostitucije, osvijestila je vaznost humanih i to-
plih prostora u formaliziranom, krutom svijetu institucija, propisa i papira.
Njeno predavanje bilo je jedan od podsjetnika na radikalnu transformativ-
nost empatije u radu s ljudima, na $ta se u sljedeem predavanju nastavila
profesorica Zona Zaric.

Zaric je koristila slucaj incesta kojim se bavi monografija La familia
grande autorice Camille Kouchner kako bi ilustrovala razlic¢ite oblike ne-
jednakosti unutar kojih se moze pojaviti nepravda u Sirem smislu rijeci.
Ona je istakla vaznost prepoznavanja tzv. epistemicke nepravde, situacije
unutar koje zrtva — koja nominalno pristaje na seksualni odnos - nije ni
svjesna u Sta se tacno upusta. Na tragu feministkinje i pravnice Catharine
MacKinnon, pozvala je na preispitivanje dostatnosti binarnog pojma pri-
stanka na seksualni odnos (eng. consent), posebno u pravnom kontekstu.

Preostala dva predavanja ovog dana bavila su se Zenskim tijelom u medi-
cini (Ljiljana Pantovi¢) i diskriminacijom na osnovu roda i seksualnosti
(Marija Radoman).

Cetvrti dan §kole bio je posve¢en temama rodno osjetljivog jezika u pre-
davanju Marije Mandi¢, epistemickog neprepoznavanja transrodnih Zena u
Svedskoj o kojem je govorila Zara Saeidzadeh, te rodno zasnovanom nasilju
u savremenoj knjizevnosti, kako ga je predstavila Vladislava Gordi¢ Pet-
kovic. Naoruzani terminologijom i konceptima s prethodnih dana zimske
skole, ucesnici su sve bolje prepoznavali problematiku svih pojedinac¢nih
tema, isticali nacine na koje su se i sami susretali s takvim slucajevima, te
predlagali nacine za ispravljanje barem na mikroplanu, a potom i na vi§im
nivoima. Popodne je bilo rezervisano za obilazak Novog Sada, a neki su,
ukljucujudi i mene, iskoristili priliku i da posjete neku od predstava iz bo-
gatih repertoara novosadskih pozorista.

Teme petog dana bile su o rodu u nauci (Aleksandra Knezevic) i nauci
o rodu (Milica Resanovic). Prvo predavanje ponudilo je tehnike kako osvi-
jestiti na koji nacin nauka, kao nesto Siroko prihvaceno kao objektivno i
apoliticno, doprinosi odrzavanju rodne neravnopravnosti, a u nekim situa-
cijama i produbljuje jaz medu rodovima. Nasuprot tome, drugo predavanje
bavilo se nac¢inima na koje razlicite konzervativne instance zajedno djeluju
kako bi sprijecile sirenje tzv. dZenderizma, pejorativa koji se koristi za svu
edukaciju koja se tice roda, spola i seksualnosti. Dan je zaokruzen okru-
glim stolom na kojem su ucestvovali tuziteljica Gorjana Mirci¢ Calukovié,
socijalna radnica Sadija Gici¢ i Nermin Sehovi¢, a razgovor je moderirao
srednjoskolski nastavnik sociologije Bojan Todorovié. Kroz razgovor su
ucesnici, ponukani pitanjima iz publike, ponudili rjesenja za vlastite su-
srete s rodno zasnovanim nasiljem, ali i vrlo korisne tehnike podrske za
druge osobe koje bi mogle biti Zrtve.

Unato¢ imanentnoj kompleksnosti Sire tematske cjeline, Novi Sad sam
napustila obrazovanija, s prosirenim vidicima i puno jasnijom slikom pro-
blema roda i nasilja i u neposrednom okruzenju i globalno. Teme koje su
ovdje pokrenute kroz predavanja i kasnije razgovore s ostalim uéesnicima
ponudile su mi skoro beskonacan materijal za razmisljanje, ali i zelju da se
ta razmisljanja, barem u nekom malom dijelu ogromnog problema, aktu-
eliziraju u djela i da se tako napravi bilo kakav pomak. Ta pitanja se mogu
kretati od osnovnih, poput kako ponuditi pomoc¢ zrtvi rodno zasnovanog na-
silja, do znatno kompleksnijih, kao u kojim poljima i na koji nacin mozemo
i individualno i kolektivno napraviti opipljive razlike u sprecavanju rodne
diskriminacije. U mom slucaju, interesovanja su posebno odredena mojim
studijem knjizevnosti: kako umjetnost odr(a)zava patrijarhalne strukture,
te, posebno, kako se spekulativna fikcija, koja ima prakti¢no beskonacne

mogucnosti zamisljanja drugacijih svjetova i ustrojstava, hvata ukostac s
ovim problemima. Posla je mnogo, bez obzira na struku i pozadinu iz koje
dolazimo, i moze se Ciniti sizifovskim, ali elana medu mladima je — odgo-
vorno tvrdim - jos i vise, pa ¢e se nove generacije, ohrabrene i obrazova-
ne kroz ovakve projekte, rado hvatati ukostac s njim. Poslije zimske skole,
ocekuje se zbornik zavrsnih radova ucesnika i ucesnica.



